
PB 1

Jabatan Wakaf, Zakat & Haji

Jabatan Wakaf, Zakat & Haji (JWZH) telah mengadakan 

Mesyuarat Perancangan Strategik Lima Tahun JWZH pada 

29 Jun hingga 1 Julai 2007 bertempat di INTAN Kampus 

Wilayah Timur, Kemaman, Terengganu.

 

Mesyuarat Perancangan Strategik Lima Tahun ini adalah 

bertujuan untuk mengenengahkan kekuatan dan kelebihan 

yang ada, mengenali kelemahan dan halangan yang terpaksa 

dilalui demi mencapai visi, misi dan objektif Jabatan. Melalui 

sesi perbincangan yang telah diadakan, JWZH telah merangka 

teras strategik Jabatan yang jelas serta komprehensif 

untuk dijadikan panduan warga JWZH. Mesyuarat ini telah 

dikendalikan dengan jayanya oleh Y.Bhg. Dr. Sohaimi bin Hj. 

Mohd Salleh, Ketua Pengarah JWZH dengan sokongan dan 

komitmen padu dari warga JWZH yang telah menghadiri 

mesyuarat tersebut.

Penubuhan Jabatan Wakaf, Zakat & Haji 

(JWZH) telah diumumkan pada 27 Mac 

2004 oleh Y.A.B. Perdana Menteri semasa 

pembentukan kabinet baru Kerajaan 

Malaysia.

 

Tujuan Jabatan ini ditubuhkan adalah 

untuk memastikan pengurusan harta  

zakat, wakaf dan urusan haji di seluruh 

negara dilaksanakan dengan lebih 

sistematik, cekap dan berkesan.  Penubuhan 

Jabatan ini juga selaras dengan hasrat  

Y.A.B. Perdana Menteri untuk meningkatkan 

kecekapan dan keberkesanan sistem 

penyampaian perkhidmatan Kerajaan 

supaya mencapai tahap yang cemerlang, 

gemilang dan terbilang.

PELAN STRATEGIK 5 TAHUN JWZH

PELANCARAN JWZH

Penyampaian Cenderahati kepada wakil Pengarah INTIM, Kemaman

Assalamualaikum warahmatullahi wabarakatuh

Alhamdulillah, saya bersyukur ke hadrat Allah S.W.T. kerana 
dengan keizinan-Nya, Buletin JWZH buat pertama kali berjaya 

disempurnakan penerbitannya untuk tatapan pembaca yang 
dikasihi. Buletin JWZH ini merupakan wadah penyaluran maklumat 
serta aktiviti JWZH. Masyarakat juga dapat mengetahui dengan 
lebih jelas mengenai JWZH kerana saya juga sering diajukan dengan 
pertanyaan tentang peranan dan fungsi sebenar Jabatan ini. Selain 
daripada itu, Buletin ini juga akan memberikan informasi berguna 
mengenai pengurusan dan penyelidikan dalam bidang ‘core 
businesses’ JWZH iaitu pengukuhan institusi-institusi wakaf, zakat, 
mal dan haji secara rasmi sewajarnya.
 
Dengan tertubuhnya Jabatan ini pada 27 Mac 2004, warga JWZH 
akur dengan pengharapan yang tinggi oleh ’stakeholders’ serta 
pelanggan. Walaupun amanah yang terpikul adalah berat, namun 
kami amat bertuah kerana diberikan penghormatan untuk memacu 
pembangunan tadbir urus terbaik dalam ‘core businesses’ kami di 
negara ini. Kami menyedari bahawa banyak usaha telah dan sedang 
dilaksanakan oleh pelbagai pihak selama ini seperti Majlis Agama 
Islam Negeri-negeri, Lembaga Tabung Haji dan lain-lain institusi 
dalam membangunkan kemajuan ummah. Justeru itu Jabatan 
ini beriltizam untuk bersama-sama mereka mengimarahkan 
lagi pengukuhan institusi wakaf, zakat, mal dan haji ke mercu 
keterbilangan yang bertaraf dunia. Insya Allah. Mudah-mudahan 
dalam melaksanakan kewajipan ini secara bermuafakat ibarat 
pepatah Melayu, “Kuat akar kerana tunjang, kuat tunjang kerana 
akar”, kemajuan ummah keseluruhannya dapat dicapai.
 
Akhir kata, bersama-samalah kita berdoa kepada Allah S.W.T. 
agar JWZH sentiasa relevan dengan arus pembangunan negara 
demi menjadikan Malaysia sebagai peneraju tadbir urus terbaik 
institusi wakaf, zakat, mal dan haji. Sebarang pandangan untuk 
menambahbaik penerbitan Buletin JWZH amatlah dialu-alukan.    
 
Sekian, wassalam.
 

(DR. SOHAIMI HAJI MOHD SALLEH)
Ketua Pengarah
Jabatan Wakaf, Zakat & Haji 

Assalamualaikum warahmatullahi wabarakatuh
 

Alhamdulillah. Segala puji bagi Allah S.W.T., pemilik sekalian alam. 
Selawat dan salam ke atas junjungan besar Nabi Muhammad 

S.A.W, utusan yang telah menerangi sekalian alam dengan cahaya 
keimanan.
 
Terlebih dahulu saya ingin mengambil kesempatan ini untuk 
merakamkan ucapan setinggi-tinggi penghargaan kepada semua 
pihak yang telah menjayakan hasrat Jabatan untuk menerbitkan 
Buletin JWZH. Dengan terbitnya Buletin JWZH ini, masyarakat 
dapat mengenali dengan lebih dekat peranan dan fungsi  
Jabatan ini.
 
Suka juga saya mengambil kesempatan ini untuk berkongsi sejarah 
penubuhan JWZH yang telah diumumkan oleh Y.A.B. Perdana Menteri 
semasa pengumuman kabinet baru Kerajaan Persekutuan pada 27 
Mac 2004.  Matlamat utama penubuhan Jabatan ini adalah untuk 
membantu pengurusan wakaf, zakat, mal dan urusan haji di seluruh 
negara supaya menjadi lebih efisien serta mampu meningkatkan 
keberkesanan dan kecekapan sistem penyampaian perkhidmatan ke 
tahap yang lebih gemilang. Saya percaya hasrat dan pengharapan 
ke atas Jabatan ini dikongsi bersama oleh seluruh umat Islam.
 
Saya berpandangan dalam memperjuangkan agenda dan 
kepentingan umat Islam, kerjasama dan kemuafakatan semua 
pihak amat diperlukan. Kita sedar bahawa tiada mana-mana pihak 
boleh melakukannya secara bersendirian, lebih-lebih lagi JWZH yang 
baru diwujudkan. Justeru, marilah kita sama-sama memantapkan 
lagi perpaduan dan kerjasama di semua peringkat supaya natijah 
yang lahir daripada persefahaman tersebut akan memberikan 
kegemilangan kepada ummah seluruhnya.
 
Akhir kata, semoga usaha Kerajaan memartabatkan pengurusan 
hal ehwal Islam di negara ini akan terus mendapat keberkatan dan 
segala usaha pemimpin kita dinilai sebagai amal yang soleh dan 
mendapat ganjaran pahala di sisi Allah S.W.T.
 
Sekian, wassalam.
 

(EN. HASNOL ZAM ZAM BIN AHMAD)
Timbalan Ketua Pengarah
Jabatan Wakaf, Zakat & Haji

DARI MEJA KETUA PENGARAH DARI MEJA KETUA EDITOR

Harta pusaka merupakan suatu hak (harta) peninggalan 

milik seseorang yang sudah meninggal dunia, dan ianya 

akan diwarisi oleh mereka yang berhak (dipanggil waris) serta 

dibahagikan mengikut peruntukan undang-undang.

Sementara ajal dan maut pula adalah suatu kepastian yang datang 

dengan kehendak dan kuasa Allah S.W.T. Tiada sesiapapun yang 

tahu bila dan di mana dia akan menemui ajalnya. Bagaikan kata 

orang dulu-dulu, yang gugur tidak semestinya kelapa tua, sesiapa 

sahaja akan dipanggil Tuhan bila sampai ajalnya. Yang tinggal 

hanyalah nama, yang dikenang hanyalah jasa, dan yang dituntut 

pula, sudah tentu hartanya.

Perancangan harta pusaka sangat penting dalam menentukan 

kepada siapa hartanya patut diberikan, dan bagi memastikan 

aliran harta selepas kematian seseorang dapat sampai kepada 

mereka yang dikehendakinya. Bayangkan bagaimana keadaan 

seorang isteri yang sepanjang hidupnya hanya bergantung 

kepada pendapatan si suami, dan dengan tiba-tiba suaminya itu 

meninggal dunia. Bayangkan pula bagaimana keadaannya si anak 

kecil (anak kandung ataupun anak angkat) yang secara tiba-tiba 

kehilangan kedua ibubapanya. Siapakah yang akan membela 

nasib mereka? Jika adapun, bagaimana untuk memastikan 

kebajikan mereka terjamin dan dilindungi?

Justeru itulah, Islam sangat menganjurkan supaya ilmu mengenai 

pembahagian harta pusaka (Ilmu Faraid) ini dipelajari bahkan 

diajarkan kepada orang lain supaya ianya tidak dilupakan dan 

tidak diambil mudah.  Ini kerana, tanpa pengetahuan yang  

lengkap mengenai ilmu faraid ini, boleh menyebabkan 

pembahagian pusaka menjadi tidak betul serta menidakkan 

hak kepada mereka yang sepatutnya.  Ia juga mungkin boleh  

membawa kepada berlakunya salah faham, salah tafsiran, 

salah perhitungan, dan sebagainya yang seterusnya akan 

mengakibatkan timbulnya perasaan tidak puas hati dan akhirnya 

mencetuskan perbalahan yang berpanjangan di kalangan waris.

Dalam Islam, sebelum pembahagian harta pusaka dilakukan, 

beberapa kewajipan perlu ditunaikan terlebih dahulu, iaitu 

menolak belanja pengkebumian, melangsaikan hutang si mati, 

menyelesaikan hak harta sepencarian, wasiat, dan hibah. Setelah 

semua itu diambilkira, barulah harta boleh dibahagikan mengikut 

hukum faraid.  Hak harta sepencarian yang diberikan kepada si 

isteri akan mampu meringankan bebanan serta menambahkan 

hak isteri yang diperuntukkan dalam hukum faraid. Manakala 

wasiat yang dibuat sebelum meninggal (disyaratkan tidak melebihi 

1/3 daripada harta serta hanya diberikan kepada bukan waris) 

pula akan mampu membela nasib anak angkat atau mereka yang 

tidak tergolong sebagai ahli waris.  Di samping harta sepencarian 

dan wasiat, satu lagi kewajipan yang perlu diambilkira sebelum 

pembahagian pusaka adalah hibah. Hibah bermaksud hadiah / 

pemberian milik tanpa balasan oleh penghibah kepada seseorang 

semasa hayatnya. Hibah yang telah dilaksanakan daripada datuk 

kepada cucunya akan mampu membela nasib si cucu kelak. 

Dengan itu jelas bahawa terdapat pelbagai pilihan dan alternatif 

dalam Islam berhubung pengagihan harta pusaka sebelum 

dibahagikan mengikut hukum faraid. Justeru itu, perasaan tidak 

puas hati serta persengketaan sebenarnya boleh dielakkan apabila 

harta pusaka dirancang dengan teliti dan dibahagikan secara adil 

dan saksama mengikut peruntukan hukum syarak serta undang-

undang berkuatkuasa.

PEMBAHAGIAN HARTA PUSAKA:  
SUATU PEMBELAAN

Isi Kandungan
Pembahagian Harta Pusaka ................................................................. 3

Persidangan Umrah dan Haji 2007 ...................................................... 4

Zakat Memartabatkan Kecemerlangan Ummah ................................ 5

Aktiviti JWZH ........................................................................................ 6-9

Sedekah dan Fadhilatnya ....................................................................           10

Mercu Tanda Kegemilangan JWZH ..................................................... 11

Oleh: Norhazimah binti Che Hassan

PERSIDANGAN UMRAH 
DAN HAJI 2007 (PeUH’07)

 

Pada 17 Mei 2007, Jabatan Wakaf Zakat dan Haji (JWZH) telah turut serta dalam 
membentangkan kertas kerja di Persidangan Umrah dan Haji 2007 yang telah 

diadakan di Pusat Dagangan Dunia Putra (PWTC). Persidangan tersebut telah dianjurkan 
oleh Malaysia Agent Tour and Travel Association (MATTA) dengan kerjasama Kementerian 
Pelancongan. Persidangan tersebut yang bertemakan “Ke Arah Pengurusan Umrah dan 
Haji Secara Profesional”,  telah berjaya memberi kefahaman kepada hampir 70 agensi 
pelancongan yang hadir mengenai kaedah pengurusan yang mantap berkaitan dengan 
haji dan umrah.

Dr. Sohaimi Hj. Mohd Salleh, Ketua Pengarah JWZH telah membentangkan kertas kerja 
Peranan Agensi Pelancongan Dalam Meningkatkan Mutu Kualiti Pengurusan Haji dan 
Umrah. Dalam pembentangan tersebut, Y.Bhg Dr. telah menerangkan mengenai ciri-ciri 
dan kaedah tadbir urus terbaik yang perlu diamalkan dan diterapkan oleh setiap agensi 
dalam usaha untuk meningkatkan kualiti pengurusan ke peringkat bertaraf dunia. Agensi 
perlu mempunyai hala tuju, strategi, keupayaan berorganisasi, bermaklumat, pengurusan 
modal insan serta mempunyai budaya kerja yang cemerlang, gemilang dan terbilang.

Y.Bhg Dr. juga turut memperingatkan bahawa agensi yang terlibat dalam pengurusan 
tersebut perlu ikhlas dan jujur dalam pengendalian haji dan umrah supaya tidak berlaku 
perkara-perkara yang tidak diingini.

Justeru itu, JWZH kini sedang mengorak langkah untuk menyediakan satu manual 
mengenai Tadbir Urus Terbaik Pengurusan Umrah yang disediakan khas bagi agensi-
agensi pelancongan yang ingin menjalankan pengurusan mengelola haji dan umrah 
swasta. Tujuan manual ini disediakan adalah supaya agensi-agensi yang mengurus 
projek tersebut mendapat panduan yang jelas untuk mengurus secara lebih teratur dan 
bersistematik.

Turut hadir dalam sesi pembentangan tersebut adalah wakil daripada Kedutaan Kerajaan 
Arab Saudi, Lembaga Tabung Haji, Utas Travel and Tours Sdn Bhd, Telekom Malaysia dan 
Takaful Ikhlas.

Sidang Editor

PENAFIAN : 

JWZH tidak akan bertanggungjawab 
ke atas sebarang penulisan dan 
artikel yang disiarkan dan ia juga tidak 
semestinya mencerminkan pendapat 
dan pendirian Jabatan.

Wang Perbelanjaan Haji

 Semenanjung RM8,973

 Sarawak RM9,054

 Sabah RM9,096

 Upah Haji  RM2,500

Maklumat Pendeposit 
Lembaga Tabung Haji

 Bilangan Pendeposit 5,098,000 orang

 Jumlah Wang RM13,319 juta

VISI

Kami berhasrat untuk menjadi 
Jabatan Kerajaan terunggul 

dalam memacu kemajuan ummah 
menerusi pengukuhan institusi 

wakaf, zakat, mal dan haji yang 
bertaraf dunia.

MISI

Kami sentiasa berusaha untuk:
1.  Meningkatkan kualiti sistem penyampaian 

perkhidmatan bertaraf dunia.
2.   Meningkatkan sosioekonomi ummah 

menerusi pengukuhan institusi wakaf, 
zakat, mal dan haji.

3.   Memantapkan tadbir urus terbaik institusi 
wakaf, zakat, mal dan haji yang bertaraf 
dunia.

DASAR KUALITI

Kami beriltizam untuk menghasilkan 
perkhidmatan berkualiti tinggi, 

professional, responsif dan 
berintegriti yang berteraskan syariat 

Islam serta memenuhi kehendak 
stakeholders dan pelanggan.

Oleh: Syarifful Hakim bin Suman

Zakat merupakan rukun keempat daripada lima rukun 

Islam dan ia juga merupakan salah satu di antara panji-

panji Islam di mana Islam tidak boleh ditegakkan tanpanya. 

Menurut pendapat yang masyhur, Allah S.W.T. berfirman 

tentang zakat serta digandingkan dengan solat sebanyak 

lapan puluh dua kali di dalam al-Quran. Antaranya dalam surah 

al-Baqarah: ayat 43, 83, 110, 177 dan 277; surah an-Nisa’: ayat 77 

dan 172. Firman Allah yang bermaksud: “ Dan dirikanlah kamu 

akan sembahyang dan keluarkanlah zakat dan rukuklah kamu 

semua (berjemaah) bersama-sama orang yang rukuk” (al-

Baqarah: 43). Hubungan zakat dengan pembangunan ummah 

sangat jelas. Tanpa wang, usaha ke arah pembangunan ummah 

akan terbatas.  Kewujudan hukum kewajipan berzakat telah 

diungkap secara jelas sama ada di dalam al-Quran atau hadis 

Rasulullah S.A.W.

Dalam konteks ekonomi, sewajarnya zakat menjadi aset 

penting umat Islam dalam kerangka mengurangkan 

kemiskinan ummah dan pada masa yang sama dapat 

menangani isu-isu sosioekonomi yang lain dan akhirnya 

meningkatkan martabat ummah. Sehingga ini peranan besar 

zakat ini belum dapat diaplikasikan dengan maksimum dalam 

rangka meningkatkan kesejahteraan dan kualiti hidup umat 

Islam secara keseluruhannya.

Hal ehwal yang berkaitan dengan agama Islam telah 

diperuntukkan di dalam Perlembagaan Persekutuan dan 

telah diperincikan oleh Enakmen Pentadbiran Agama 

Islam bagi setiap negeri.  Situasi ini menyumbang ke arah 

ketidakseragaman dan kepelbagaian pentadbiran dan 

pengurusan zakat di antara negeri. Kepelbagaian ini dapat 

dilihat dari aspek fatwa, perundangan, pengurusan, kutipan, 

agihan dan perakaunan.

Zakat merupakan instrumen pembangunan sosioekonomi, 

fizikal dan spiritual yang penting kepada ummah. Tahap 

perubahan yang begitu pantas di era global ini hasil ledakan 

teknologi maklumat memerlukan institusi zakat bukan sahaja 

bergerak dengan lebih pantas tetapi juga lebih berkesan. Jika 

arus perubahan ini tidak ditangani dengan berkesan, bukan 

sahaja kepentingan asnaf zakat tidak dapat ditangani, bahkan 

umat Islam keseluruhannya akan ketinggalan dan kerugian.  

Sehubungan itu, umat Islam hendaklah bekerjasama 

dalam mengukuhkan lagi institusi zakat sebagai instrumen 

memperkasakan ekonomi ummah keseluruhannya. 

Zakat Memartabat Kecemerlangan Ummah

Kadar Nisbah Zakat Harta

Bil Negeri Kadar Nisab (RM)

1 Wilayah Persekutuan 6,200.00

2 Selangor 6,100.00

3 Perak 6,254.34

4 Melaka 5,598.31

5 Negeri Sembilan 4,749.80

6 Johor 6,358.20

7 Pahang 6,412.91

8 Terengganu 6,067.10

9 Kelantan 5,570.03

10 Perlis 6,254.34

11 Kedah 6,357.85

12 Pulau Pinang 6,000.00

13 Sabah 4,892.97

14 Sarawak 6,254.30

*Sumber MAIN dan PPZ

Statistik Kutipan Zakat Harta & Fitrah Bagi Tahun 2006

Negeri
2006 (RM)

Zakat Harta Zakat Fitrah Jumlah

W. Persekutuan 143,304,403.08 4,283,495.40 147,587,898.48

Selangor 149,943,584.69 9,892,668.10 159,836,252.79

Johor 46,478,287.95 8,254,654.50 54,732,942.45

Terengganu 38,936,751.94 3,933,824.48 42,870,576.42

Perak 28,933,330.38 4,915,149.00 33,848,479.38

Pulau Pinang 28,065,598.62 2,523,947.00 30,589,545.62

Pahang 31,721,733.59 4,250,00.00 35,971,733.59

Kelantan 30,727,316.35 4,914,221.40 35,641,537.75

Kedah 34,727,669.74 499,420.00 35,227,089.74

Negeri Sembilan 23,155,041.54 2,666,163.50 25,821,205.04

Melaka 17,314,704.06 2,149,949.20 19,464,653.26

Sarawak 17,749,105.61 2,799,217.20 20,548,322.81

Sabah 12,073,068.71 4,575,725.00 16,648,793.71

Perlis 11,052,393.66 794,748.00 11,847,141.66

Jumlah 614,182,989.92 56,453,182.78 670,636,172.70

Oleh: Arifah binti Mohd. Zahudi



6 7

Jabatan Wakaf, Zakat & Haji

6 7

Bengkel ini adalah salah satu daripada usaha pihak terlibat di peringkat 
kebangsaan bagi berkongsi idea dan cadangan mengenai pendekatan 
yang perlu diambil untuk menjalankan kempen dan publisiti besar-
besaran menyedarkan orang ramai akan kepentingan berzakat dan 
berwakaf dalam pembangunan sosioekonomi umat Islam.

Bengkel Nisab dan Gerakan 
Pemantapan Baitulmal,  

Hotel Putra, Kuala Lumpur  
13 Februari 2007

Mesyuarat Jawatankuasa Teknikal Penetapan Kadar 
Zakat Fitrah, 25 Jun 2007

Dalam Rancangan Malaysia Ke-9, peruntukan sebanyak RM250 juta telah diluluskan bagi 
membangunkan 24 projek pembangunan fizikal tanah-tanah wakaf di negeri-negeri dan 4 projek 
bukan fizikal. Daripada kesemua projek tersebut, 3 projek dijangka akan ditender pada tahun 
2007. Di bawah Program Pembangunan Tanah Wakaf, JWZH berperanan untuk membangunkan 
tanah-tanah wakaf dan baitulmal yang terpinggir daripada arus pembangunan ekonomi  
negara agar ia dapat dibangunkan bagi meningkatkan taraf sosioekonomi umat Islam.   
Peranan ini konsisten dengan hasrat dan wawasan Y.A.B.  Perdana Menteri.

Tapak Projek Hotel & Baitul Hilal Port Dickson

Tapak Projek Pusat Dialisis dan  
Ruang Niaga Kota Tinggi

Aktiviti   JWZH

Projek Pembangunan Tanah Wakaf RMK-9

Mesyuarat 
Jawatankuasa 

Penubuhan Lembaga 
Zakat Serantau dan 

Antarabangsa

Kunjungan hormat Institut 
Kajian Zakat (IKaZ) ke JWZH dan 
pembentangan kertas kerja oleh 
Prof Madya Haji Musa Ahmad 
pada 8 Jun 2007 bertempat di 
Bilik Gerakan, JWZH.

Mesyuarat Jawatankuasa Teknikal Penetapan Kadar 
Zakat Fitrah, 25 Jun 2007

Penubuhan Dewan Zakat MABIMS adalah 
antara resolusi yang diisytiharkan semasa 
Persidangan Zakat Asia Tenggara 2006 pada 
13-15 Mac 2006 di Hotel Grand Season, Kuala 
Lumpur.

Cadangan penubuhan Lembaga Zakat 
Antarabangsa (LZA) adalah hasil daripada 
buah fikiran Y.A.B. Perdana Menteri bertujuan 
bagi memerangi isu kemiskinan di negara-
negara Islam seluruh dunia.

Pembentangan Kajian Pengurusan 
Haji oleh CETREE, USM

Kunjungan hormat CETREE, USM ke JWZH dan pembentangan 
kertas kerja oleh Prof Dr. Hj. Kamarulazizi bin Ibrahim pada 15 Jun 
2007 bertempat di Bilik Gerakan , JWZH.

Lawatan Institut Kajian Zakat  
(IKaZ, UiTM) dan Cadangan 

Memorandum Persefahaman (MoU)

Aktiviti   JWZH

Bengkel Perancangan Pembangunan dan Penyelarasan Harta 
Mal (BPPPHM) di Majlis Agama Islam Negeri (MAIN) bersama 
Pakar-Pakar Rujuk Jabatan Wakaf, Zakat & Haji (JWZH) dan ahli-
ahli akademik yang berpengalaman telah diadakan pada 26 Jun 
2007di Bilik Gerakan JWZH bertujuan untuk membincangkan 
perkara-perkara berikut : 
i.  Isu-isu pengurusan Mal di MAIN; 
ii.  Isu-isu perancangan dan pembangunan Mal di MAIN; dan 
iii.  Hala tuju dan strategi dalam merealisasikan fungsi JWZH 

sebagai penyelaras di peringkat persekutuan serta 
kesesuaiannya dengan situasi semasa.

Pelancaran Perkampungan Hadhari Peringkat Kebangsaan, 
Kepala Batas, Pulau Pinang yang disempurnakan oleh Y.A.B. Dato’ 
Seri Abdullah bin Haji Ahmad Badawi adalah merupakan satu 
pendedahan kepada masyarakat bahawa pihak Kerajaan benar-
benar komited mempromosi dan menerapkan nilai-nilai yang 
terdapat dalam Pendekatan Islam Hadhari kepada kehidupan 
seharian masyarakat.  Konsep Perkampungan Hadhari ialah untuk 
mengumpulkan pelbagai aktiviti berkaitan Pendekatan Islam 
Hadhari dalam satu tempat dan masa tertentu bagi mendapatkan 
impak berkesan kepada pengunjungnya. Perkampungan ini 
juga dapat mengeratkan hubungan antara masyarakat dan para 
pemimpin melalui kaedah “pemimpin turun padang”.

Pameran Prinsip Pertama Islam Hadhari, 
Perkampungan Hadhari Peringkat Kebangsaan 2007

Bengkel Perancangan Pembangunan dan 
Penyelarasan Harta Mal MAIN

Aktiviti   JWZH

Pada 26 Mei 2007 bertempat di Port Dickson, warga JWZH telah 
mengadakan Sambutan Hari Keluarga JWZH ke-2.  Majlis juga telah 
diserikan dengan pelbagai acara seperti Majlis Malam Jasamu Di 
Kenang, sukaneka, dan cabutan bertuah.
 
Majlis diakhiri dengan ucapan penutup daripada Y.Bhg. Dr.  
Sohaimi bin Hj. Mohd Salleh yang menggantikan Tuan Haji Zakri 
bin Haji Hussin selaku Ketua Pengarah JWZH yang baru.

HARI KELUARGA JWZH
di Port Dickson, 26 Mei 2007

MESYUARAT PELAN STRATEGIK 5 TAHUN JWZH
DI INTAN KAMPUS WILAYAH TIMUR,KEMAMAN, 

TERENGGANU.
29 JUN - 1 JULAI 2007

Aktiviti   JWZH

Pendahuluan
Sedekah merupakan pemberian ikhlas kepada insan lain yang memerlukan.  Melalui amalan tersebut, umat Islam akan mendapat 
ganjaran yang berlipat ganda walaupun sebenarnya apa yang mereka sedekahkan hanyalah milik Allah.  Sedekah adalah suatu 

bentuk pinjaman yang memberikan faedah pahala sebagaimana Firman Allah :

 

 

[Al-Baqarah : 245]
Maksudnya: Siapakah orangnya yang (mahu) memberikan pinjaman kepada Allah sebagai pinjaman yang baik (ikhlas) supaya 
Allah melipatgandakan balasan berganda-ganda banyaknya. Dan (ingatlah) Allah jua yang menyempitkan dan meluaskan 

(pemberian rezeki), dan kepada-Nyalah kamu semua kembali.

 

Fadhilat Bersedekah
Setiap pemberian sedekah akan diberikan ganjaran pahala 
sekiranya dilakukan dengan ikhlas kerana Allah semata-mata. 
Bahkan fadhilat atau kelebihan bersedekah adalah meliputi dunia 
dan akhirat. Faedah sedekah di dunia adalah seperti seseorang 
itu akan dimurahkan rezekinya oleh Allah, terhindar daripada bala 
bencana, dipanjangkan umur, mencegah daripada kematian yang 
buruk di mana orang yang selalu bersedekah akan dilindungi 
daripada ditimpa kemalangan yang menyebabkan kematian dalam 
keadaan yang ngeri atau mati dalam keadaan tidak beriman (su’ul 
khatimah) kerana sedekah itu sebenarnya membawa rahmat di 
samping menghapuskan sifat sombong, takbur dan menunjuk-
nunjuk dengan pemberiannya. Manakala faedahnya di akhirat pula 
ialah seseorang itu akan mendapat naungan daripada panas terik di 

padang Mahsyar dan mendapat pendinding daripada api neraka.

 

Penutup
Kesimpulannya, amalan sedekah adalah salah satu daripada sifat 
terpuji dan boleh mendatangkan kebahagiaan kepada yang 
menerima mahupun yang memberinya. Ini kerana segala-galanya 
di dunia adalah milik Allah S.W.T dan manusia hanya sebagai 
pentadbirnya semata. Justeru, melalui ibadah yang mulia ini marilah 
kita sama-sama mencari keredhaan Allah menerusi pertolongan 
kepada yang berhak dan memerlukan.

Sedekah Dan Fadhilatnya

Hadis Abu Musa r.a:

Nabi S.A.W telah bersabda: Pada setiap orang muslim 

terdapat sedekah. Baginda ditanya: Apa pendapat 

kamu jika seseorang itu tidak mempunyai apa-apa 

untuk disedekahkan? Rasulullah S.A.W bersabda: Dia 

berusaha menggunakan kedua tangannya, sehingga 

dia dapat memberi manfaat untuk dirinya dan 

bersedekah. Baginda ditanya lagi: Apa pendapat kamu 

jika dia tidak mampu? Rasulullah S.A.W bersabda: 

Dia mampu membantu orang yang memerlukan 

pertolongan. Baginda ditanya lagi: Apa pendapat 

kamu jika dia juga tidak mampu? Rasulullah S.A.W 

bersabda: Dia mampu melakukan kebaikan. Baginda 

ditanya lagi:  Apa pendapat kamu jika dia tidak mampu 

melakukannya juga? Rasulullah S.A.W bersabda: Dia 

menahan diri dari melakukan keburukan, maka itu juga 

dikira sebagai sedekah.

 

Nombor Hadith Dalam Sahih Muslim : 1676

MOTTO

Gemilang Digilap, Terbilang Ditekad

SLOGAN

Betulkan Yang Lazim, Lazimkan Yang Betul

Hadis Abu Hurairah r.a: 

Nabi S.A.W. telah bersabda: Hati orang 
tua menjadi muda kerana mencintai dua 
perkara: Mencintai hidup dan harta.

Nombor Hadith Dalam Sahih Muslim : 1734

Oleh:  Rohainun binti Rasdi

MERCU TANDA KEGEMILANGAN 
JABATAN WAKAF, ZAKAT DAN HAJI 

Tarikh Peristiwa / pencapaian Catatan

1 Januari 2007 Penstrukturan semula JWZH Sebanyak 35 jawatan baru telah diluluskan

30 Januari 2007 Mesyuarat SKT 2007 Mesyuarat telah diadakan di Riviera Bay Resort, Melaka dan dihadiri oleh 
pegawai-pegawai kanan Jabatan yang membincangkan perincian Sasaran Kerja 
Tahunan.

13 Februari 2007 Bengkel Nisab dan Gerakan Pemantapan Baitulmal Hotel Putra, Kuala Lumpur

12 Mac 2007 Mesyuarat Pengurusan Program Keberangkatan SPB 
Yang di Pertuan Agong XIII Mengerjakan Ibadat Haji Tahun 
1428H/2007M Bil. 1/2007

Diurusetia dan diadakan di JWZH

13-15 Mac 2007 Mesyuarat Penyediaan Manual Pengurusan Perakaunan Wakaf 
Bil 2

Bukit Merah Lake Town Resort, Perak

22 Mac 2007 –
12 April 2007

Lawatan kerja Bahagian MAL ke MAIWP, MAIS, MAINPP dan 
MAINJ

Disertai oleh :
Pengarah MAL 
Penolong Pengarah Wakaf 1

7-9 Mei 2007 Mesyuarat Pembangunan Wakaf dan Zakat Hotel Perdana, Kota Bahru Kelantan.
Pengerusi: TKP

14 Mei 2007 Lawatan Pusat Kutipan Zakat Pahang ke JWZH Lawatan untuk membentuk kerjasama erat antara Pusat Kutipan Zakat Pahang 
dan JWZH

17 Mei 2007 Pembentangan Kertas Kerja bertajuk “ Peranan Agensi 
Pelancongan Dalam Meningkatkan Kualiti Pengelolaan Urusan 
Haji dan Umrah”
Di Persidangan Umrah dan Haji 2007 yang dianjurkan oleh pihak 
MATTA dengan Kementerian Pelancongan Malaysia

Dibentangkan oleh Y.Bhg. Dr. Sohaimi Hj Mohd Salleh
Ketua Pengarah JWZH di PWTC

22 Mei 2007 Lawatan Universiti Utara Malaysia ke JWZH Lawatan sambil belajar dan pengenalan JWZH kepada peserta rombongan
 

24 Mei 2007 Lawatan TKSU ke JWZH Lawatan  Y.M Dato’ Raja Hydar bin Raja Iskandar untuk membincangkan 
mengenai perkembangan JWZH.

29 Mei 2007 Lawatan IDB ke JWZH Pengerusi Majlis: En. Syarqawi @ Ahmad bin Muhammad 
Tempat: Bilik Gerakan

8 Jun 2007 Lawatan IKaZ ke JWZH Pembentangan kertas kerja oleh Prof Madya Hj Musa untuk membentuk 
kerjasama pintar antara IKaZ dan JWZH.

8 Jun 2007 Kluster Penyelidikan Haji Universiti Sains Malaysia Pembentangan kertas kerja bertajuk “Research on Hajj Mobilization System” 
oleh Prof. Kamarulazizi Ibrahim, USM dan cadangan untuk membentuk MOU di 
antara JWZH dan CETREE, USM 
 

26 Jun 2007 Bengkel Perancangan Pembangunan dan Penyelarasan Harta 
MAL MAIN

Pembentang :      - Pn. Norhazimah bt Che Hassan
                            - Dr. Siti Mashitah Bt Mahamood
                            - Dr. Ahmad bin Che Yaakob

28 Jun 2007 Mesyuarat Aduan Perkhidmatan Pengelola Umrah Swasta Aduan telah ditangani dan semua pihak berpuas hati

29 Jun – 1 Julai 
2007

Mesyuarat Pelan Strategik Lima Tahun JWZH Mesyuarat  diadakan di INTIM, Kemaman dan dihadiri oleh semua pegawai 
JWZH.

2 Julai 2007 Kunjungan Hormat Bahagian Mal ke Pejabat Pusaka Kecil, 
JKPTG

JKPTG, Putrajaya

9-11 Julai 2007 Mesyuarat Penyediaan Draf Pertama Manual Perakaunan Wakaf Hotel Putra, Kuala Lumpur



12 PB

Jabatan Wakaf, Zakat & Haji

Manual Pengurusan Tanah Wakaf
 

Manual Pengurusan Tanah Wakaf (MPTW) ini disediakan untuk memberi panduan tentang 

tatacara mentadbir serta mengurus hal-ehwal  tanah wakaf.  MPTW yang  jelas akan membantu   

pegawai Majlis Agama Islam Negeri (MAIN), sebagai pemegang amanah tunggal dan pengurus 

bagi wakaf di seluruh Malaysia demi meningkatkan kecekapan pengurusan tanah wakaf.  

Manual  ini  juga  bertujuan memberi penjelasan kepada  pihak yang ingin mewakafkan 

tanah atau mana-mana pihak yang ingin mengetahui proses pewakafan.  Usaha menerbitkan 

MPTW  ini  diambil  bagi  memastikan  tanah diwakafkan dengan sempurna serta jelas proses 

pendaftaran dan pengurusannya agar ia dapat dimanfaatkan sepenuhnya sebagai instrumen 

ekonomi yang penting dalam membangun dan memajukan umat Islam.

 

Untuk  mendapatkan  Manual   ini  sila  hubungi  JWZH  sebagaimana berikut:

JABATAN WAKAF, ZAKAT & HAJI
JABATAN PERDANA MENTERI

Aras 7, Blok E2
Kompleks Kerajaan Parcel E

Pusat Pentadbiran Kerajaan Persekutuan
62502 PUTRAJAYA
Tel : 603-88837400

Faks : 603-88837406 & 603-88894435
www.jwzh.gov.my


